
KORXONALARNING XO‘JALIK 
FAOLIYATI HISOBINING 
MOHIYATI, AHAMIYATI VA 
HISOB TURLARI

Annotatsiуa: Mamlakatimizda bozor munosabatlarini yanada rivojlantirish turli tarmoqlardagi korxonalarda boshqaruv 
tizimini yangi talablarga moslashtirish ushbu subyektlarda yuritilayotgan buxgalteriya hisobi tartib qoidalariga bevosita 
bog‘liqdir. “Buxgalteriya hisobi barcha xo‘jalik operatsiyalarni yaxlit, uzluksiz, hujjatlar asosida hisobga olish yo‘li bilan 
buxgalteriya axborotlarini yig‘ish, qayd etish va umumlashtirishning tartibga solingan tizimidan, shuningdek, uning aso-
sida moliyaviy va boshqa hisobotlarni tuzishdan iborat”. Maskur maqolada korxonalarning xo‘jalik hisobotining mohiyati, 
ahamiyati, hisob turlari yoritilgan.

Kalit so‘zlar: Kichik korxonalar, buxgalteriyasi hisobi, xo‘jalik hisobi, hisob,xo‘jalik hisobi, operativ (operativ-texnik) hisob, 
statistika hisobi, ichki hisob, tashqi hisob.
Abstraсt: The further development of market relations in our country is directly related to the adaptation of the manage-
ment system to new requirements in enterprises of various industries –  the rules of the accounting procedure in these 
entities. “Accounting consists of a regulated system of collecting, recording and summarizing accounting information by 
recording all business operations in a unified, continuous, document-based manner, as well as drawing up financial and 
other reports based on it.” In this article, a set of methods of accounting in small enterprises is reflected in the accounting 
policy.

Keу words: Small enterprises, accounting, business accounting, accounting, business accounting, operational (opera-
tional-technical) accounting, statistical accounting, internal accounting, external accounting.
Аннотация: Дальнейшее развитие рыночных отношений в нашей стране напрямую связано с адаптацией системы 
управления к новым требованиям на предприятиях различных отраслей – правилам порядка ведения бухгалтер-
ского учета в этих субъектах. “Бухгалтерский учет представляет собой регламентированную систему сбора, учета 
и обобщения учетной информации путем регистрации всех хозяйственных операций в едином, непрерывном, 
документальном порядке, а также составления на ее основе финансовой и иной отчетности”. В данной статье 
комплекс методов ведения бухгалтерского учета на малых предприятиях отражен в учетной политике.

Ключевые слова: Малые предприятия, бухгалтерский учет, бухгалтерский учет, учет, бухгалтерский учет, опера-
тивный (оперативно-технический) учет, статистический учет, внутренний учет, внешний учет.

K I R I S H
Zamonaviy biznes sharoitida buxgalteriya hisobi xo‘jalik yurituvchi subyekt faoliyatini boshqarish, foydani 

kafolatlash, moliyaviy-xo‘jalik faoliyatining rentabelligini ta’minlashning eng muhim funksiyalaridan birini baja-
radi. Korxonalar, shu jumladan, kichik korxona subyektlari buxgalteriya hisobini normativ-huquqiy hujjatlarga 
muvofiq, faoliyat ehtiyojlari va ko‘lamidan, rahbariyatning ehtiyojlaridan, xodimlar sonidan, shuningdek, amal-
dagi soliqqa tortish tartibini hisobga olgan holda uning shaklini tanlagan holda mustaqil ravishda amalga oshi-
radilar.

T A H L I L  V A  N A T I J A L A R
Kichik korxonalarda buxgalteriya hisobini yuritish usullari majmui hisob siyosatida aks ettirilgan.Hisob siyo-

satini shakllantirishda o‘z aksini topishi kerak bo‘lgan dolzarb masalalarga quyidagilar kiradi: 
1) kichik korxonalar buxgalteriyasi hisobining funksiyalari va tuzilishi; 
2) hujjatlar aylanishi jarayoni va buxgalteriya ma’lumotlarini qayta ishlash xususiyatlari; 
3) buxgalteriya va soliq hisobini tizimlashtirish; 
4) buxgalteriya hisobi va moliyaviy (buxgalteriya) hisobotining o‘z vaqtida va to‘liqligiga qo‘yiladigan talab-

larga muvofiq buxgalteriya hisobini yuritish uchun zarur bo‘lgan sintetik va analitik hisoblarni o‘z ichiga 
olgan buxgalteriya hisoblarining ishchi rejasi; 

5) xo‘jalik faoliyat jarayonlarini ro‘yxatga olish uchun foydalaniladigan va birlamchi buxgalteriya hujjatla-
rining namunaviy shakllari, shuningdek, ichki buxgalteriya hisobi shakllari ko‘zda tutilmagan birlamchi 
buxgalteriya hujjatlari va buxgalteriya hisobi va soliq hisobi registrlari; 

6) ish yuritish uchun zarur bo‘lgan boshqa qarorlar. 
Shuni ta’kidlash joizki, kichik korxona subyektlarida buxgalteriya hisobi o‘rta va yirik korxonalarga xos 

bo‘lmagan ayrim xususiyatlari bilan ajralib turadi: 
1. Buxgalteriya xizmatchilari o‘rtasida mehnat taqsimotiga ko‘ra ajratilishi qisman bo‘lib yoki to‘liq bo‘lmaydi. 

Ko‘pgina hollarda buxgalteriya hisobi bitta mansabdor shaxs (buxgalter) tomonidan amalga oshiriladi, 
ayrim hollarda esa buxgalteriya xizmati mustaqil tarkibiy bo‘linma sifatida ishlaydi. Har qanday kishilik 
jamiyatining rivojlanishi uni boshqarishni taqozo etadi.

Xo‘jalik hisobi negizida, ko‘rinib turibdiki, “xo‘jalik” va “hisob” so‘zlari yotadi.
“Xo‘jalik” deganda ma’lum maqsadlarga yo‘naltirilgan, o‘zining bazisi va ustqurmasiga ega bo‘lgan sub-

yektlar tushuniladi. Xo‘jalik sifatida qaraladigan subyektlar bo‘lib bir butun mamlakatning o‘zi va uning turli 
tarkibiy bo‘linmalari, masalan, tarmoqlari, sohalari, mintaqalari, hududlari, vazirliklar, birlashmalar, korxonalar 
hisoblanadi. Mamlakat doirasidagi xo‘jalik xalq xo‘jaligi, uning eng quyi bo‘g‘inidagi xo‘jalik korxona xo‘jaligi deb 
ataladi.

“Hisob” –  bu xo‘jalikda yuz bergan va berayotgan hodisa va jarayonlar, ularning natijalari to‘g‘risidagi 
axborotlarni yig‘ish, qayd etish, guruhlash va uzatish tizimi. Demak, hisobning asosiy mahsuli axborot, hisob 
yuritishning asosiy maqsadi, bu axborotlarni aniq, to‘liq va o‘z vaqtida yig‘ish, qayd etish, guruhlash va foydal-
anuvchilarga yetkazib berish hisoblanadi.

Shunday qilib, ikki so‘z yig‘indisidan tashkil topgan “xo‘jalik hisobi” xalq xo‘jaligining turli bo‘g‘inlarida yuz 
bergan va berayotgan hodisa va jarayonlar, ularni natijalarini soni va sifat jihatdan xarakterlovchi axborotlarni 
yig‘ish, qayd etish, guruhlash va uzatish tizimidir.

Maqsadi va yuklatilgan vazifalariga ko‘ra makon va zamonda yuritiladigan xo‘jalik hisobi asosan uchta 
turga bo‘linadi (1-rasm).

1-rasm: Xo‘jalik hisobining turlari

Operativ (operativ-texnik) hisob deganda xo‘jalik yurituvchi subyektlarda operativ nazorat qilish va bosh-
qaruv qarorlarini qabul qilish maqsadida yuritiladigan tezkor hisob tushuniladi1.

Buxgalteriya hisobi –  bu xo‘jalik yurituvchi subyektlar faoliyati, faoliyat natijalari, ularning mablag‘lari 
(mulki, aktivlari), mablag‘larni tashkil topish manbalari to‘g‘risidagi axborotlarni asosan pul o‘lchov birligida 
qat’iy hujjatli asosda yig‘ish, qayd etish, guruhlash, jamlash hamda ularni ichki va tashqi foydalanuvchilar huk-

1 “Buxgalteriya hisobi” darslik A.A. karimov, J.E. Kurbanbayev, S.A. Jumanazarov. Toshkent.©“iqtisod-moliya”, 2020 9-b

miga tegishli shakl va mazmunda taqdim etish tizimidir. Ushbu hisob turining xarakterli jihatlariga uni asosan 
hisobot davrlari kesimida (oy, chorak, yarim yil, to‘qqiz oy, yil) yuritilishi, shakllanadigan va taqdim etiladigan 
axborotlarning to‘liq hujjatli asosga ega bo‘lishi, ularni moliyaviy hisobotning tegishli tasdiqlangan shakllari 
ko‘rinishida foydalanuvchilarga yetkazilishi, taqdim etilgan ma’lumotlarning realligiga qonun oldida javobgarlik- 
ning mavjudligi kabilar kiradi2.

Statistika hisobi deganda jamiyatda yuz bergan va berayotgan yoppa hodisa va jarayonlarni soni aks 
ettiradigan va sifat jihatdan tavsiflaydigan hisob tizimi tushuniladi. Statistika hisobining asosiy mahsuli bo‘lib 
statistik hisobotlar hisoblanadi. Statistik hisobotlar qat’iy buxgalteriya hisobi ma’lumotlari asosida tuziladi va 
ular buxgalteriya hisoboti ma’lumotlari bilan qat’iy uyg‘un bo‘lishi shart3.

Shu bilan birga, xo‘jalik hisobi turlari bir-biridan turli jihatlari bo‘yicha farqlanadi. Chunonchi, kimga mo‘ljal-
langanligi va axborot foydalanuvchilari guruhlariga ko‘ra xo‘jalik hisobining yuqorida sanab o‘tilgan turlari ichki 
va tashqi hisobga ajratiladi (2-rasm).

2-rasm: Xo‘jalik hisobining turlarining kimga mo‘ljallanganligi va axborot foydalanuvchilari guruhlariga ko‘ra 
tasnifi va tarkibi

Ichki hisob deganda faqat xo‘jalikning o‘zida uning ichki maqsadlarida yuritiladigan hisob tushuniladi. Ichki 
hisobga operativ (operativ-texnik) hisob, shuningdek, buxgalteriya hisobining tarkibiy qismi bo‘lgan buxgal-
teriya boshqaruv hisobi kiradi.

Buxgalteriya boshqaruv hisobi –  bu buxgalteriya hisobining xo‘jalik yurituvchi subyektlar faoliyati, faoliyat 
natijalari, mablag‘lari (mulki, aktivlari), mablag‘larni tashkil topish manbalari to‘g‘risidagi turli o‘lchov birlikla-
ridagi batafsil axborotlarni ichki boshqaruv segmentlari, ya’ni obyektlar, subyektlar va javobgarlik markazlari 
kesimida yig‘ish, qayd etish, guruhlash, jamlash hamda ularni ichki boshqaruv organlari hukmiga tezkor bosh-
qaruv qarorlarini qabul qilish uchun maqbul shakl va mazmunda taqdim etishga mo‘ljallangan tarkibiy qismidir. 

Xo‘jalik hisobining ichki va tashqi hisobga ajratilishi ular axborotlaridan foydalanuvchilarning aniq guruhla-
rini shakllanishiga olib keldi. Bunday foydalanuvchilar sirasiga quyidagilar kiradi (3-rasm). 

 

3-rasm: Xo‘jalik hisobi turlari axborotlaridan foydalanuvchilar

2 O‘sha asarda, 2020 10-b
3 O‘sha manba, 2020 10-b

X U L O S A
Kichik korxonalarning xo‘jalik faoliyatini hisobga olishni o‘rganish natijasida quydagi xulosalarga keldik 

Korxonaning moliyaviy holati korxona mablag‘larini joylashtirish va ulardan foydalanish bilan tavsiflanadi. 
Ushbu ma’lumotlar korxona balansida ko‘rsatilgan. Korxonaning moliyaviy holatini belgilovchi asosiy omillar, 
birinchi navbatda, amalga oshirishdir moliyaviy reja va foyda hisobiga o‘z kapitali aylanmasiga ehtiyoj paydo 
bo‘lganda to‘ldirish va ikkinchidan, aylanma tezligi aylanma mablag‘lar(aktivlar)dir. Moliyaviy holat namoyon 
bo‘ladigan signal ko‘rsatkichi korxonaning to‘lov qobiliyatidir, bu uning to‘lov talablarini o‘z vaqtida qondirish, 
kreditlarni to‘lash, xodimlarga ish haqini to‘lash, budjetga to‘lovlarni amalga oshirish qobiliyatini anglatadi.

